
JAARTAL 2009 - NOMMER 12
SJK ‘Roadshow’

Die Sinodale Jeugkommissie beplan 'n "roadshow" op die volgende datums:  

· Maandag 7 September 2009 om 19:00 by Driehoek gemeente in Vanderbijlpark

· Dinsdag 8 September 2009 om 19:00 by Constantiakruin gemeente

· Woensdag 9 September 2009 om19:00 by Klerksdorp-Goudkop gemeente 

· Donderdag 10 September 2009 om 19:00 by Lichtenburg moedergemeente

· Saterdag 12 September 2009 om  9:00 by Ottosdal-Suid gemeente
Hulle wil graag al die kategete, ouers en kinders vir twee ure bymekaar kry. Ouers en kategete het ‘n sessie en die kinders terselfdertyd 'n sessie in 'n ander lokaal. Daarna is daar 'n gesamentlike sessie. Hulle gaan gesels oor gesinsbediening met die ouers en kategete as vennote in die geloofsvorming van jong mense.

Reëlings en pamflette sal binnekort by die skriba's beskikbaar wees. Enige navrae kan gerig word aan Petro de Beer tel 018 297 7401
Jaarboek 2010
Ringskribas

Die Ringskribas word nou-al vriendelik gevra om die volgende inligting van die gemeentes in te samel met hulle ringsittings wat in die Jaarboek opgeneem moet word:
· Aantal gemeentes in ring

· Aantal dooplidmate in al die gemeentes in die ring

· Aantal belydende lidmate in al die gemeentes in die ring

· Aantal gedoop in al die gemeentes in die ring

· Aantal belydenis van geloof afgelê in al die gemeentes in die ring

· Aantal leraars in al die gemeentes in die ring

· Aantal kerkraadslede in al die gemeentes in die ring

Sorg asseblief vooraf dat hierdie inligting van al die gemeentes in julle ring verkry word vir julle ringsitting. Baie dankie vir die hulp. – Noël Schreuder
Dagboek 
17-18 Aug 2009: Gesamentlike Teologiese Konferensie te Pretoria
21-22 Aug 2009: Konferensie oor “Kultuur en Bediening” te Warmbad
21-23 Aug 2009: Wilgespruit huweliksverrykingsnaweek te Thaba Thula Game Lodge
22 Aug 2009: Vaaldriehoek barmhartigheidskonferensie te Vereeniging
22 Aug 2009: Koorwerkwinkel te Pretoria

25-27 Aug 2009: Spirituele begeleidingkursus te Pretoria

29 Aug 2009: Kursus Verkragting, molestering en bloedskande te Potchefstroom
29 Aug 2009: PAIDION kinderbedieningkonferensie te Pretoria
18-19 Sept 2009: MMM Sendingkonferensie te Potchefstroom
20 Sept 2009: Nuwe harte gee om 

23-26 Sept: Achterbergh  50-Jarige Jubelfees

20 Sept 2009: Nuwe Harte Gee Om Sondag
6-9 Okt 2009: Lente in Bediening en Teologie te Pretoria
Om jou geheue te verfris oor al die detail wat in die Dagboek verskyn, kan jy op ons webwerf gaan kyk by http://www.ngkerk.org.za/westransvaal/nuus.asp - kyk onder Dagboek. Kyk veral weer na die gegewens oor alles wat in Augustus aangebied word
Nuut op die kalender

Uitnodiging na gesamentlike Teologiese Konferense 17-18 Augustus 2009 by Tukkies

’n Historiese teologiese konferensie word gesamentlik deur die Noord Transvaalse Seminarie van die VGKSA, die Protestants Theologisch Universiteit, Nederland en die Sentrum vir Publieke Teologie van die Teologiese Fakulteit, UP op Maandag 17 en Dinsdag 18 Augustus in die Universiteitskapel (LW nie die kapel van die Teologiese Fakulteit nie) van die Universiteit van Pretoria op die hoofkampus aangebied. Die tema van die konferensie is ‘n baie relevante een in die moeilike ekonomiese situasie wat ons tans beleef: “Becoming church in the present world economy”. U word hartlik uitgenooi om die konferensie by te woon. Daar is geen kostes aan verbonde nie. Indien u nie die hele konferensie kan bywoon nie, is u baie welkom om te kom wanneer dit u pas. Vir meer besonderhede gaan kyk by http://www.ngkerk.org.za/westransvaal/nuus.asp - kyk onder Dagboek.
Sondag 20 September: “Nuwe Harte Gee Om”

Vriendelike groete vanuit die Nuwe Hart Kantoor. Dankie vir jou vriendelike samewerking in die verlede. Soos jy bewus is wil die Nuwe Hart Stigting ’n bydrae lewer om moraliteit in die Suid-Afrikaanse samelewing op te skerp. Vier strategiese waardes ter wille van eerlikheid, medemenslikheid, selfbeheersing en verantwoordelikheid word onderstreep. Dagboek soos in die verlede asseblief Sondag 20 September en wees deel van ‘n landwye inisiatief. Lees verder.
Die Sentrum vir Kontekstuele Bediening en Sentrum vir Bedieningsontwikkeling - Excelsus

 SEQ CHAPTER \h \r 1Die kuns van Gemeentelike leierskap

Unieke geleenthede kom nie dikwels nie. Hier is een: ‘n twee jaar kursus in gemeentelike leierskap. Die kursus kan ook vir die wat kwalifiseer as deel van ‘n gestruktureerde MTh of MA in Praktiese Teologie en Missiologie onder leiding van Prof Nelus Niemandt aangebied word. Vir predikante in die NG Kerk bied die kursus 60 punte en indien die Magister opsie gekies word beteken dit twee jaar vrystelling van ander VBO kursusse. Meer besonderhede hier.
Gemeente-nuus

NG Kerk Fochville- Noord hou “Famfest” (Basaar)
Vrydag 28 Augustus van 11:00 vm. tot laataand. Ons wil julle graag uitnooi na ons groot fees. Vir elkeen wat die basaar bywoon moet dit  nuwe vreugde en hoop in die hart gee. Ons beplan groot dinge vir vanjaar se fees. Ons doel is om dit vir elkeen wat die basaar bywoon baie spesiaal te maak. Ons glo julle kan ook die familiefees saam met ons geniet. Dit is ‘n lekker groot fees wat baie groot betrokkenheid in ons gemeente gebring het. Ons deel graag met ander gemeentes die sukses daarvan en hulle is welkom om te kom kuier en raad te vra. Besoek gerus hulle webwerf by ngfochvillenoord.co.za vir meer inligting.
NG Kerk Kloofendal hou outydse boere-basaar
Die NG Kerk Kloofendal hou op 29 Augustus 2009 'n lekker outydse boere-basaar.  Vrydagaand 28 Augustus skop hulle af met 'n boere-partytjie, waar 'n boere-orkes die voete gaan laat jeuk, terwyl u smul aan heerlike kerrie en rys, pannekoek, boereworsrolle, koffie, tee en koeldrank. Saterdagoggend is daar 'n pretloop en heerlike tradisionele boerekos sal te koop aangebied word. Bring die kinders na die spookhuis en tombola, en maak 'n draai by die Wit Olifant tafel. Uitstallers kan 'n tafel huur vir R120,00. Kom en geniet 'n heerlike dag en geniet alles wat aangebied gaan word ... Dis heeltemal te veel om op te noem!   Navrae by 011 679-2102.

MUSIEK MAESTROS tree op by die NG Kerk Kloofendal 

op 21 Oktober 2009.  Die geleentheid word geborg deur Rapport en Van Loveren Wyne en beloof om een van die musiekhoogtepunte van die jaar te wees. Bekende kunstenaar soos Jannie Moolman, Anneke de Villiers, Brandon October en Jak de Priester tree op. Kaartjies  is beskikbaar by die kerkkantoor (011 679-2102) of 084 525 0838 en kos R100 PP en vir 'n blokbespreking van 8 of meer, R80 PP. 
Hulp met preekbeurte

Hier is hulp wanneer jy 'n dominee soek om te preek. Op ons webwerf (www.ngkerk.org.za/westransvaal/helpmekaar.asp ) sal jy die name van leraars met bevoegdheid kry wat preekbeurte kan waarneem (emeriti, tentmakers, wagtendes vir beroepe, proponente ) saam met hul kontakbesonderhede. As jy graag jou naam op hierdie lys wil plaas, of dalk van emeriti of ander leraars weet, kan julle dit gerus aan my stuur vir plasing. Stuur inligting deur net op enige Wesvonk te reply. - Noël Schreuder
Ons Sinode-nuus

Supersewes Kamp vir Wesrand

Die Wesrand se grootste kamp, die jaarliske SUPERSEWES KAMP,  is op hande vanaf 27 September tot 2 Oktober!   Help ons asb om seker te maak dat elke graad 7 in jou gemeente bewus is van die kamp wat hulle lewe vir altyd kan verander!  Jy kan 'n volledige inskrywingsvorm vir Graad 7 en Leiers aflaai by www.supersewes.co.za (kliek op "meer info"). Deel dit dan sommer vir elke graad 7 in jou gemeente uit en verseker hom/haar dit gaan die beste R630 wees wat sy/haar ouers nog gespandeer het.  Die SUPERSEWE kamp het werklik gegroei tot 'n magtige beweging en het oor die afgelope 15 jaar bewys dat dit een van die kampe is waarheen ouers hulle kinders maar met geruste hart kan stuur! 

As jy meer inligting nodig, skakel vir Ds Jaco Schoeman 082 411 4080 of Ds Llewellyn Oliver 084 635 9830, of e-pos:  info@supersewes.co.za Die SLUITINGSDATUM 14 September, is om die draai - so vinnig spring.  Inskrywings kan sommer aanlyn gedoen word:  www.supersewes.co.za"

SUPER 89-kamp vir Graad 8's en 9's
Die SUPERSEWE komittee besef al lank dat die resep wat soveel graad 7's se lewens verander nie onder die maatemmer gebêre moet word nie. Daarom is daar die jaar besluit om 'n opvolg kamp te hou vir alle Graad 8's en 9's. Ons glo dat die SUPER89-kamp sommer vinnig net so gewild sal raak soos die SUPERSEWE-kamp.  Maak dus asb seker dat elke Graad 8 en 9 in jou gemeente bewus is van die kamp wat strek vanaf 27 September tot 1 Oktober. Kostes is R650 plus R30 vir busvervoer en vind plaas by Magalies Retreat net buite Magaliesburg. Jy kan die inskrywingsvorms aflaai by www.super89.co.za en kinders kan sommer daar inskryf ook.  ONS HET OOK 50 GRAAD 12 EN STUDENTELEIERS NODIG - HELP ONS ASB HIERMEE!  Vir meer inligting skakel Ds Marcus Marinus 082 5148671 of ds Llewellyn Oliver 083 411 0634, of e-pos:  info@super89.co.za. Hierdie twee projekte is regtig iets waarop die NG Kerk in die Wesrand-streek trots kan wees!

Algemene Sinode-nuus

Persverklaring: Onderwys-situasie

Lees die jongste persverklaring van die NG Kerk oor die onderwys-situasie in die land, spesifiek oor die ontstellende tekort aan skoolhoofde landwyd hier. Kliek hier: http://www.ngkerk.org.za/westransvaal/amptelik.asp
Kerk en Wetenskap

Die jongste standpunt-dokument (23 tot 24 Junie 2009) van die algemene sinode se moderamen (ASM – die “dagbestuur” van die sinode) oor ‘Kerk en Wetenskap” word deur Ben du Toit in ‘n artikel in Beeld bespreek. Lees artikel hier: http://www.ngkerk.org.za/westransvaal/helpmekaar.asp

Niks meer, niks minder
Die teologiese gesprek oor die opstanding van Jesus het op gevaarlike rotse beland, skryf Johann Ernst in ‘n artikel in Beeld. Terwyl Julian Müller met sy boek Opstanding (2006) verkies het om eerder stomstreke te speel, wens ’n mens nou Adrio König het in sy boek Die Evangelie is op die spel (2009) liewer ’n wag voor sy mond geplaas. Lees artikel hier verder: http://www.ngkerk.org.za/westransvaal/helpmekaar.asp
Anton Pienaa redakteur vir Kerkbode

Die Algemene Taakspan vir Kommunikasie en Media (ATKM), in samewerking met die moderatuur van die Algemene Sinode van die NG Kerk, het op Donderdag 30 Julie vir ds Anton Pienaar aangewys as die nuwe redakteur van Kerkbode. Hy dien tans tydelik in hierdie pos. Dit is 'n reëling (kontrak) wat voorlopig vir twee jaar sal geld.

Aangesien die pos net 'n 50%-pos is, sal ds Pienaar voorlopig in sy huidige gemeente, Stellastraat (Suid-Oos-Pretoria), aanbly. Hy sal egter twee maal per maand 'n groot gedeelte van sy tyd op Wellington spandeer, waar hy voortaan volledig verantwoordelikheid vir die inhoud van Kerkbode op hom sal neem. Ons beste wense vir Anton en die redaksie vir die volgende fase van Kerkbode wat hiermee begin.

Ander nuus

Afrikaanse Skryfkompetisie

Lynnwoodrif bied saam met die ATKV Centurion 'n Afrikaanse Skryfkompetisie vir Christene aan. Kontak Mercia Wepener (012) 348-5148) of Sakkie Kotze (iakotze@mweb.co.za) vir meer inligting en 'n inskrywingsvorm (Met dank aan Familienuus)
Tendense en die toekoms: Kom toer saam  12 April -  26 April 2010

‘n Vriendelike uitnodiging om saam met Dr’s Nelus Niemandt en Willem Pretorius te kom toer na Engeland , Nederland en Switzerland. Ons gaan hoofstroom sowel as ontluikende kerkgemeenskappe besoek. Ons wil probeer vasstel wat is aan die gang met kerke wat nuut ontdek dat God hulle die wêreld in stuur?Ander vrae wat ons gaan probeer antwoord is:
· Wat is met kerke aan die gang in lande waar postmodernisme en sekularisasie ver gevorder het en kan hoofstroomkerke postmodernisme oorleef?

· Hoe lyk vernuwende lirturgie en jeugwerk in nuwe kerke?

· Hoe lyk die planne wat ou, hoofstroomkerke in Brittanje en Nederland maak en is daar kanse op herlewing in Europa? 
· Wat kan ons in Afrika en Suid-Afrika leer by ons broers en susters in die Noorde?

Kontak vir Willem Pretorius vir verdere vrae of as jy belangstel: willem.pretorius@kameeldrif.ng.org.za, tel: +27 (0)12 8081421, sel: +27 (0)83 560 6668

Fax:+27 (0)86 642 8102, www.kameeldrif.ng.org.za

Einde van die Mighty Men
Burger, 30.7.09 - Neels Jackson:  Sewe is die getal van voltooiing, sê ledeprediker voor
laaste konferensie
Aanstaande jaar se Mighty Men-konferensie in Greytown sal die laaste wees, het mnr. Angus Buchan, die organiseerder, aangekondig. Hy het per elektroniese nuusbrief laat weet die besluit is nie as gevolg van die getalle mense wat dit bywoon of weens die werklading geneem nie, maar omdat hy voel die getal sewe is die getal van voltooiing. Lees verder.

Jonges se nood elke dag erger; Derduisende weeskinders in SA sukkel as hoof van huishouding

Rapport, 2.8.09 - Marenet Jordaan: Die nood van Suid-Afrika se kinders word elke dag erger.
Statistieke
· Daar is 3,7 miljoen weeskinders in Suid-Afrika. 
· 20% van alle kinders in Suid-Afrika is wesies. 
· 13% het nie ’n pa nie. 
· 3% het nie ’n ma nie. 
· 4% het albei ouers verloor. 
· Daar was 700 000 meer weeskinders in 2007 as in 2002. (Kinders wat een of albei ouers verloor het, word as “weeskinders” beskou). Bron: Kinderinstituut, Universiteit van Kaapstad.

Welsynsorganisasies het aan Rapport gesê hulle sukkel om te midde van die ekonomiese resessie verligting te bied aan wesies en ander hulpbehoewende kinders. Een uit vyf kinders in Suid-Afrika het een of albei hul ouers verloor en baie van hulle is nou sélf die hoof van ’n huishouding. Om geskikte pleegouers op te spoor is ’n groot uitdaging vir maatskaplike werkers en welsynsorganisasies. Om alles te kroon, neem mense – familielede inkluis – dikwels die kinders in hul huise in net om ’n pleegsorgtoelae te kry. Lees verder.

The Twitter school of business

Twitter is ‘n nuwe micro-blog instrument wat baie vinnig veld wen. Boodskappies wat deelnemers vir mekaar stuur bestaan uit ‘n maksimum van 140 karakters, maar die toepassingsmoontlikhede van die tegnologie is feitlik eindeloos. Besoek gerus www.twitter.com. Nou bied Twitter ‘n aanlynkursus aan vir besighede. Gemeentes kan geweldig hierby baat. Lees artikel hier: http://www.ngkerk.org.za/westransvaal/helpmekaar.asp
H1N1 flu and you

The H1N1 virus (initially referred to as “swine flu”) is a new influenza virus causing people to become ill. It was first detected in humans in April 2009 in the United States. Other countries have since reported people sick with the virus – many dying from it. The virus is spreading from person to person, probably in much the same way that regular seasonal influenza viruses spread. Please take note of the points below to protect yourselves. Lees artikel  verder hier: http://www.ngkerk.org.za/westransvaal/helpmekaar.asp
Skool kalender vir 2010

Kwartaal 1 =  13 Januarie - 26 Maart
Kwartaal 2 =  12 April - 9 Junie 

(Dan lang skoolvakansie agv die Wêreldbeker Sokker)
Kwartaal 3 =  13 Julie - 23 September
Kwartaal 4 =  4 Oktober - 10 Desember 
(Met dank aan Verskil Nuusbrief)
Vakante poste
Vakante leraarsposte

Daar is heelwat vakanteposte dwarsoor die land op hierdie stadium, wat wissel van predikants-, jeugwerkers- en musiekposte. Die amptelike bekendmaking van vakatures vir predikante is op die NG Kerk se webtuiste by die skakel http://www.kerkbode.co.za/kerkbode/vakatures.asp te sien. Klik gerus daar om te besigtig.
Moeite werd om te lees

21 maniere om jou huwelik te verwoes
Baie huweliksmaats sukkel om gelukkig te wees, al is hulle lief vir mekaar. Die hoë egskeidingsyfer ontmoedig paartjies en maak dat hulle vroeër wil moed opgee. 21 maniere om jou huwelik te verwoes fokus op slaggate wat jy in jou huwelik te wagte kan wees en gee ook vir jou effektiewe teenvoeters en huweliksresepte. Nou beskikbaar by alle CUM handelaars. Lees meer oor hierdie boek.
Changing the Conversation: A Third Way for Congregations, Anthony Robinson

Die volgende boekresensie het uit die pen van Coenie Burger verskyn:
“Robinson het die afgelope klompie jare bekendheid verwerf met `n paar uitstekende boeke oor gemeentes en gemeentelike leierskap. Deel van sy krag is dat hy tot onlangs self `n predikant was. Tans gee hy klas in Kanada en doen konsultasiewerk. 
Ek het baie gehou van hierdie nuwe boek van Robinson. Hier is nie opspraakwekkende nuwe geheime oor gemeentegroei of wonderlike quick-fix planne nie. Hier is eintlik net voorstelle dat ons die regte dinge wat gemeente moet doen, met doelgerigtheid en toewyding sal doen. Die wins lê in die sien van die hele prentjie.”  Lees resensie van hierdie insiggewende boek hier: www.communitas.co.za  (Met dank aan OosKaap eNuus)

Enkele gedagtes oor Charles Darwin

’n Duidelike en goed verwoorde artikel oor Charles Darwin het onlangs in Prisma Gesinsblad van die Vrystaat Sinode verskyn.  Dit lewer ’n sinvolle bydrae tot die gesprek vandag in ons kerk oor die verhouding tussen geloof en wetenskap. Lees artikel hier. http://www.ngkerk.org.za/westransvaal/helpmekaar.asp (Met dank aan VrydagNuus)

Nuusbriewe
· BybelMedia

Lees meer oor die twee puik produkte wat Bybel-Media bekendstel in hul Nuusbrief 12: een teologiese werk en DVD vir jonger kinders. In Nuusbrief 13 word daar gefokus op die jongste Kerkbode en Mema se Akkerpret Pakket – DVD’s vir kinders. 
· Swaziland Nuusbrief – Julie 2009
· Missie Japan nuusflits 14
Lees al hierdie nuusbriewe by http://www.ngkerk.org.za/westransvaal/nuus.asp
Wenke
E-posse na dieselfde groep
Stuur jy gereeld boodskappe na dieselfde groep, soos die kerkraad, of ’n komitee, of jou kinders? Dit is nie nodig om elke keer al die name en adresse in te tik nie. Maak eenvoudig ’n Distribution List.

As jy Outlook gebruik, gaan na File >, New >, Distribution List. (Ctrl + Shift + L werk ook). Gee jou lys ’n sinvolle naam. Voeg nou die lede by. Klik op die Select Members knoppie.In die ouer weergawes van Outlook hi-lite jy net die name wat jy soek in die linkervenster en klik op die Members knoppie om hulle oor te skuif na die regterblokkie. Klik dan op OK.

Met Outlook 2007 sal die Select Members dialoog kassie jou ’n lys van jou kontakte bo-aan gee. Kies dan dié wat jy wil hê – een-een of in groepe met die hulp van Ctrl of Shift. Onderaan die kassie kry jy die Members knoppie. Klik daarop elke keer as jy iemand wil byvoeg. OK dan as die adresse wat jy soek onder geland het. Gebruik die Add New knoppie om later nog by te voeg. As jy klaar is, klik net op Save and Close.~ April, Worldstart.com

(BM Monitor is ‘n maandelikse e-nuusbrief Van BybelMedia aan almal wat die tegnologie beter vir die koninkryk van God wil inspan. As jy weer soek na wenke wat in ’n vorige BMM geplaas is, kan jy dit naslaan op die webwerf www.bybelmedia.co.za/dienste en klik op BMMonitor. Al die wenke sedert 2001 is daar te kry.)
Pitkos

The heaviest thing to carry is a grudge
Humor
Christian vs Atheist
There's a little old Christian lady living next door to an atheist. Every morning the lady comes out onto her front porch and shouts: "Praise the Lord!". The atheist yells back; "There is no God".
She does this every morning with the same result. As time goes on the lady runs into financial difficulties and has trouble buying food. She goes out onto the porch and asks God for help with groceries, then says: "Praise the Lord".
The next morning she goes out onto the porch and  there's the groceries she'd asked for, and, of course she says: "Praise the Lord". The atheist jumps out from behind a bush and says; "Ha, I  bought those groceries - there is no God". 

The lady looks at him, smiles and shouts: "Praise the Lord, not only did You provide for me Lord, You also made Satan pay for it!!”
“Nuwe Harte Gee Om”

Vriendelike groete vanuit die Nuwe Hart Kantoor. Dankie vir jou vriendelike samewerking in die verlede. Soos jy bewus is wil die Nuwe Hart Stigting ’n bydrae lewer om moraliteit in die Suid-Afrikaanse samelewing op te skerp. Vier strategiese waardes ter wille van eerlikheid, medemenslikheid, selfbeheersing en verantwoordelikheid word onderstreep. In die onlangse verlede het ons by eerlikheid as basis norm stilgestaan. In dié verband het ons:

· Nagenoeg 30000 Nuwe Hart publikasies landwyd versprei asook duisende plakkate

· Verskeie radio onderhoude gevoer wat ons in staat gestel het om die belangrikheid van eerlikheid in die lewe te onderstreep. Potensieel is tienduisende mense met die boodskap bereik.

· Verskeie TV opnames gemaak met dieselfde boodskap

· Ons basis van samewerking en ondersteuning betekenisvol uitgebrei. Verskeie prominente teoloë, skrywers, kunstenaars ens. is betrokke.

· Amptelike ondersteuning van verskeie kerklike groeperinge asook medewerking met verskeie netwerkbedieninge.

Tans word die volgende Nuwe Hart Publikasie voorberei. Die tema, in lyn met Esegiël 36:26 lui “Nuwe Harte gee om” Die fokus is uiteraard op medemenslikheid as gemeenskapsnorm. Die noodsaak van medemenslikheid hoef nie uitgespel te word nie. Dagboek soos in die verlede asseblief Sondag 20 September en wees deel van ‘n landwye inisiatief. Dit het tog betekenis om te weet dat kollegas regoor Suid Afrika dieselfde boodskap op ’n bepaalde Sondag bring. Jy sal eersdaags jou kopie van die Nuwe Hart Publikasie ontvang.

Groete in sy Naam - Jannie Pelser
Terug na bo
 SEQ CHAPTER \h \r 1Die kuns van Gemeentelike leierskap

Die Sentrum vir Kontekstuele Bediening en Sentrum vir Bedieningsontwikkeling - Excelsus

Unieke geleenthede kom nie dikwels nie. Hier is een: ‘n twee jaar kursus in gemeentelike leierskap. Die kursus kan ook vir die wat kwalifiseer as deel van ‘n gestruktureerde MTh of MA in Praktiese Teologie en Missiologie onder leiding van Prof Nelus Niemandt aangebied word. Vir predikante in die NG Kerk bied die kursus 60 punte en indien die Magister opsie gekies word beteken dit twee jaar vrystelling van ander VBO kursusse. 

Doel van die kursus
In hierdie gevorderde kursus word pastors en ander gemeenteleiers opgelei om die kuns van gemeentelike leierskap te ontwikkel en bemeester. Die kursus fokus en reflekteer teologies op die persoon van die leier sowel as op die nodige vaardighede in die Suider-Afrikaanse konteks. Die doel is om leiers te bemagtig om missionre gemeentes te bou / te ontwikkel wat hoop bring en in hulle plaaslike gemeenskappe ‘n verskil maak.

Wie mag inskryf? 
Persone met 'n graad of 'n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi. Vir meer inligting besoek www.ccm.up.ac.za en vir verder navraag kontak die Sentrum: suki.vanjaarsveld@up.ac.za of skakel 012 4204951/2.

Terug na bo
Einde van die Mighty Men

Burger, 30.7.09 - Neels Jackson:  Sewe is die getal van voltooiing, sê ledeprediker voor
laaste konferensie
Aanstaande jaar se Mighty Men-konferensie in Greytown sal die laaste wees, het mnr. Angus Buchan, die organiseerder, aangekondig. Hy het per elektroniese nuusbrief laat weet die besluit is nie as gevolg van die getalle mense wat dit bywoon of weens die werklading geneem nie, maar omdat hy voel die getal sewe is die getal van voltooiing. 
Aanstaande jaar se Mighty Men sal die sewende wees sedert Buchan dié bediening aan ’n handjievol mans begin het. Die bywoningsyfers het elke jaar verdubbel en teen die vierde Mighty Men in 2007 was daar meer as 70 000 mans op die plaas Shalom buite Greytown in KwaZulu-Natal teenwoordig. Verlede jaar het hulle gehoop om meer as 20 000 mense te lok, maar alle verwagtinge is oortref en uiteindelik het Buchan self gepraat van ’n getal van 60 000. Vanjaar het bywoning weer meer as verdubbel en na raming het nagenoeg 150 000 mense diekonferensie bygewoon. In sy jongste nuusbrief het Buchan aangekondig die laaste Mighty Men-byeenkoms word van 16 tot 18 April gehou. Buchan het gesê hy glo God sal dan die aspek van sy werk wat Hy wil hê hulle op Shalom moet doen, voltooi. Die mans sal volgens hom egter voortgaan om die boodskap uit te dra. (Met dank aan Inlig-Aktueel – ‘n diens van ABID)

Jonges se nood elke dag erger; Derduisende weeskinders in SA sukkel as hoof van huishouding

Rapport, 2.8.09 - Marenet Jordaan: Die nood van Suid-Afrika se kinders word elke dag erger.
Statistieke
· Daar is 3,7 miljoen weeskinders in Suid-Afrika. 
· 20% van alle kinders in Suid-Afrika is wesies. 
· 13% het nie ’n pa nie. 
· 3% het nie ’n ma nie. 
· 4% het albei ouers verloor. 
· Daar was 700 000 meer weeskinders in 2007 as in 2002. (Kinders wat een of albei ouers verloor het, word as “weeskinders” beskou). Bron: Kinderinstituut, Universiteit van Kaapstad.

Welsynsorganisasies het aan Rapport gesê hulle sukkel om te midde van die ekonomiese resessie verligting te bied aan wesies en ander hulpbehoewende kinders. Een uit vyf kinders in Suid-Afrika het een of albei hul ouers verloor en baie van hulle is nou sélf die hoof van ’n huishouding. Om geskikte pleegouers op te spoor is ’n groot uitdaging vir maatskaplike werkers en welsynsorganisasies. Om alles te kroon, neem mense – familielede inkluis – dikwels die kinders in hul huise in net om ’n pleegsorgtoelae te kry. 
Me. Edelweiss Schieke, direkteur van die Christelike Maatskaplike Raad-Noord, sê hulle sukkel ook om kinders wat die slagoffers van mishandeling of verwaarlosing was in plekke van veiligheid te plaas. Sowat die helfte van die kinders wat dié organisasie verlede jaar in pleegsorg geplaas het, is erg deur hul eie ouers mishandel. In ander gevalle het die ouers net verdwyn of is dood aan veral vigs. Volgens haar is die staat se plekke van veiligheid “ontoereikend”. Talle nuwe private instellings wil ook net geld maak en toesig is nie altyd voldoende nie. Dit bly die taak van maatskaplike werkers van die nie-regeringsorganisasies (NRO’s) om ’n wakende oog te probeer hou. Schieke sê dit is egter moeilik om maatskaplike werkers vir NRO’s te werf. Die salarisse is nie so goed soos dié van maatskaplike werkers wat vir die staat werk nie. En die subsidies wat NRO’ kry, is maar klein. 
Minstens 148 000 kinders in Suid-Afrika staan self aan die hoof van ’n huishouding. Hulle sorg dus vir hulself en die ander kinders in die huis sonder die toesig van ’n volwassene. Sulke “kinderhuishoudings” ontstaan dikwels nadat albei die ouers weens vigs oorlede is en daar nie ander volwasse famillielede is wat na hulle kan omsien nie. Dié statistieke sluit nie kinders in wat in pleegsorg of in tehuise is nie. Mnr. Ashley Theron, nasionale uitvoerende direkteur van Kindersorg Suid-Afrika, sê kinderhuishoudings is nog in ’n mate aanvaarbaar wanneer dit gelei word deur tieners van 17 of 18 jaar oud. Maar wanneer die hoof van die huis 14 jaar oud is, word dit ’n onhoudbare situasie. 
Volgens me. Nicolette Van der Walt, bestuurder: transformasie en ontwikkeling van die Afrikaanse Christelike Vrouevereniging (ACVV), is die uitwerking van armoede, siekte en mishandeling veel erger op kinderhuishoudings. “Hulle is meer blootgestel aan MIV-infeksie,
ondervoeding, stigmatisering en isolasie.” Die kinders is dalk nog fisiek opgewasse vir dagtake soos om lang afstande te loop om water te gaan haal, maar hulle is beslis nie emosioneel opgewasse vir so ’n bestaan nie, sê dr. Elsa Nel, bestuurder van die Christelike Maatskaplike Raad Roodeplaat. (Met dank aan Inlig-Aktueel – ‘n diens van ABID)

21 maniere om jou huwelik te verwoes 

Wees op die uitkyk vir slaggate wat jou huwelik kan verwoes en kry teenvoeters daarvoor. 
Al is huweliksmaats lief vir mekaar, sukkel hulle dikwels om ware huweliksgeluk te ervaar. In 21 maniere om jou huwelik te verwoes gee Ewald en Beatrix van Rensburg vir lesers raad oor hoe om die slaggate in hulle huwelik betyds raak te sien. Hy gee ook effektiewe teenvoeters en huweliksresepte om weer die vonk terug te kry. Die boek fokus op alledaagse kwessies soos:

· “Jy is die swakste luisteraar wat ek ken!”

· “Jy is net soos jou familie!”

· “Jy is tog so onromanties.”

· “Jy sê nooit jy is jammer nie.”
21 maniere om jou huwelik te verwoes is be​doel vir huweliksmaats wat nie bereid is om tou op te gooi nie, maar aan hulle huwelik wil werk. Dit is nie net ’n leesboek nie, maar ’n lééfboek!
Outeurs: Ewald van Rensburg spesialiseer in jeug- en familie​bediening en is predi​kant in Somerset-Wes. Hy is ook ’n gewilde en bekroonde skrywer. Beatrix van Rensburg is 'n maatskaplike werker wat spesialiseer in kinder- en gesinsterapie en het 'n privaat praktyk in Somerset-Wes. Sy is ook ’n dosent aan die Instituut vir Kinder-, Jeug- en Familiestudies by Hugenote Kollege. Beatrix en Ewald het twee kinders, Ewald en Liani, wat hulle lewe opvrolik.

